Հիմնավորում
Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ լրացումներ և փոփոխություն կատարելու մասին ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը). Նախագծի ընդունման անհրաժեշտությունը պայ​մանավորված է կատարողականների գնահատման համակարգի օբյեկտիվության աստիճանի բարձրացման հանգամանքով, ինչպես նաև աշխատողների համար գնահատման բարեփոխված համակարգի միջոցով աշխատանքի արդյու​նա​վե​տության բարձրացմանն ուղղված մրցակցային միջավայրի ստեղծման անհրա​ժեշ​տութ​յամբ: 
2. Կարգավորման հարաբերությունների ներկա վիճակը և առկա խնդիրները. Ներկայումս կատարողականների գնահատման համակարգը լիովին չի արտացոլում աշխատողների կատարած աշխատանքի արդյունքը, գնահատականները գրեթե չեն տարբերվում միմյանցից, որի պատճառով գերազանց արդյունավետությամբ աշխատանք կատարող աշխատակցի կատարողականը գրեթե չի տարբերվում ցածր արդյու​նա-վե​տութ​յամբ աշխատանք կատարող աշխատակցի կատարողականից:
3. Առկա խնդիրների առաջարկվող լուծումները. Նախագծով առաջարկվում է`
1) կատարողականների գնահատման սանդղակում գնահատականները ներկայացնել առավել ճկուն տիրույթով,
2) ղեկավար աշխատողների կատարողականների ընդհանուր գնահատականը որոշել ոչ միայն անմիջական ղեկավարի կողմից տրված գնահատականի, այլ նաև իր ենթակա աշխատողներին գնահատելու և այդ գնահատականների թվաբանական միջինի միջոցով,
3) ներդրվում է ստանդարտ շեղման բանաձև, որը հնարաավորություն կտա առավել օբյեկտիվ գնահատել աշխատողներին,
4) ընդհանուր գնահատականի նվազագույն շեմը նվազեցնել՝ սահմանելով 60 տոկոս:
4. Նախագծի մշակման գործընթացում ներգրավված ինստիտուտները և անձինք. Նա​​​խա​​​գ​իծը մշակվել է Հայաստանի Հանրապետության կառավարության աշխատակազմի  կող​​մից:
5. Իրավական ակտի կիրառման դեպքում ակնկալվող արդյունքը. Փոփոխությունների արդյունքում համակարգը հնարավորություն կտա ղեկավարներին ավելի ճիշտ գնահատել իրենց աշխատողներին բոլոր մակարդակներում, որի արդյունքերից կախված էլ կորոշվի ղեկավար աշխատողների վերջնական գնահատականը:
6. Տեղեկանք
Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ լրացումներ և փոփոխություն կատարելու մասին ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ լրացումներ և փոփոխություն կատարելու մասին ՀՀ կառավա​րու​թյան որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​​​​​ժեշ​տու​թյուն չի առա​​ջա​նում:
Եզրակացություն
Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ լրացումներ և փոփոխություն կատարելու մասին ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին
Հայաստանի Հանրապետության կառավարության 2011 թվականի հոկտեմբերի 20-ի N 1510-Ն որոշման մեջ լրացումներ և փոփոխություն կատարելու մասին ՀՀ կառա​վա​րու​թյան որոշման նախագծի ընդուն​​մամբ պե​տական եկա​​մուտ​ների նվա​զե​​ցում կամ ծախ​​​սերի ավե​​լա​ցում տեղի չի ունե​նա:
